
n a. n k u Araytay Paregi

kintkarunan
n a kana Minkuo (FR[E) 81 amiyan musaba

- ku i husin kuangpo tientay taitongtay

at rire b en (LB FB T 4 B2 4) kikaruna. mitrepa
p g ku patrirebeng benabati kana ciemu (§iH)
ra na “cingsancuyling” (&HILZE5E) . aw

temara ngaiyan dra Pinuyumayan.

n al an adrunu kituludr ku kana kiyakarunan
g y na mitrepa patrirebeng kanta ngaiyan na
Pinuyumayan. amawna, kituludr ku Ira kandri
na kiyakarunan i, tralrebetreban ku wangre aw
maranger ku parebeliyas draku nirengayan.
amau na adri ku driya saigu temara Puyuma,
aw adri ku temakesi dra mitrepa patrirebeng
kana takesian. uniyan ku dra kedrang
kemudrekudr kandri na kiyakarunan. mindang
ku dra an pamelri ku nirengayan i, kadru tu
kadrekiyaw ku kanta nirumaenang i drekalr
kema ku. kemiyangre. aw beray ku dra salay
kana kemedreng kanku pusaba kadri husin
kuangpo tientay taitongtay ({8 HlEREE S
W) na taudrung na mingalad dra Z2. ku
rengayaw dra adri ku kirepauwa kuredikes
kandri na kiyakarunan.aya dra druma dra trau
ku kayaw,na taudrung i marengay kanku. “uru
tratrungulr yu dratu ngaiyan dra Pinuyumayan,

maruwaya yu temalram driya, an adri yu

$

kirepauwa i, madrayadrayara ta lra dra

kakudayanlra” kema.

kilrengaw ku dratu nirengayan kana
taudrung i husin tientay (fRELEE ) i.
salaw uringetr ku wanger Ira. aw kemirami
ku Ira patrirebeng kana ciemu (fiH) na

“cingsancuiling” (&111Z2%8) .

na ciemu (§fiH) na “cingsancuiling” (&[LIZ258)
i, kemirami kana Minkuo (X&) 73 amiyan. na patrirebeng
kandri kana ciemu (fiH) i. ulaya ta mawan na Bunun, na
Amis, na Atayal, na Paiwan, na Cou, na Pinuyumayan.mitrepa
patrirebeng kana ciemu (£fiH). adru kana amiyan i. maumau
idrini na “cingsancuiling” (&1LZ2%E) tu ciemu (§iH) dra
inanuwayan. maymi na mitrepa patrirebeng kantu ngangiya dra
inanuwayan i, salaw mi temaranapaw kaniyam kiyakarunan.
muka mi kipaladama dra maaidrangan i drekalr. i drekalr na
maaidrangan i, salaw semangal an muka ku kiyumalra dra
manay driya. na maaidrangan i drekalr i adri maitril, aw adri
maratrang paladam kanku. driyama kalreayan ku Ira patrirebeng

kanta kakuwayanan ta kalralradraman i drekalr.

aru sasungal ku kanta nirumaenan aw kana maaidrangan
i drekalr Puyuma, aw i nanalri. nadrunu i, adri maretruretru
paladam patakesi kanku. tu paladamaw ku penatedrelr
temara Puyuma. aw tu pilrangaw ku kurenan dra kasangalan
dra Iregiyan i drekalr, aw patawar ku lra malradram dra
kakuwayanan i drekalr. kuyku i, kemirami ku Ira kemasaimaima
meladaladam temara Puyuma. adrunu driya, ta kanatal i
Taiwan (Z1) i. adri driya kemirami patakesi dra tatililran na
susichuhaw (EE475%). kuyku i, nanku kinalreayan ku temililr
kana tinarapuyuma an luin ($%7F) ku i, menau ku driya kananku
tinililran. an druma dar i. menau ku dra ku tinililr i. mailutr ku
aw patrepelr ku nirengayan dar. palru garem i, adri ku driya
abalu kana palribak ku i, alra kemudakuda ku luin (8%%).
kadru Ira a pariyasalr, aru luin (8£%) ku dra 30 trektrek(57)
kana ciemu (§fiH) i. adrunu, luin ($%%) ku dra druwaya tuki
misama dra 30 trektrek(43). marelradelradek aw maagel ku
dra kanku maulidan kana luincici ($%%#2%). ku kiyangeraw
garem i. pakamelri ku Ira dra uringetr ku wangre.kamawan ku
dra “gung na walrak driya adri mindang dra likulraw” . ku
kiyangeraw garem i.kamamau pakamelri uringetr ku wangre 1.
driyama palru garem maruwa ku driya kuredikes kikarun kandri

kana patriyarebengan benabati dratu ngaiyan dra Pinuyumayan.

mikiyakarunan ku dra patrirebeng
benabati dratu ngaiyan dra Pinuyumayan.
palru garem i. makabetraan misama dra
Iruwatra ami ku kinuredikesan kandri ku
kiyakarunan.marayas ku kemiyangr dra
makuda aw, i drekalr i ulaya a maranak kanku
ta wawadiyan. maruwaya tremungulr kanku
kiniyakarunan na patrirebeng benabati kanta
ngaiyan i Pinuyumayan kema ku. mulipas dra
sakuwadru ami Ira. kilrengaw ta dra ngai, na
yuencumincu unhuaseye cicinhue (Jf{¥ K
AL F R ) garem kana ami i, aru
pararagan dra mitrepa patrirebeng benabati
dratu ngaiyan dra inanuwayan. a pananaan Ira
dra kiyaramiyan patrirebeng benabati dratu
ngaiyan dra inanuwayan kema. kilengaw ku i
salaw ku semangal. kemirami a Minkuo (FR[E])
73 amiyan, kadru Ira ta mawan na patrirebeng
dratu ngaiyan dra inanuwayan. palru garem
makatelun misama dra telu amiyan Ira.

kemiyanger ta i, salaw lra puwari paragan.

kana yuencumincu kuangpotientay (J5
EREREREES). amawna, garem kana
ami kana walu bulan iwa wari. kiyarami
patrirebeng benabati dratu ngaiyan dra
inanuwayan. i likudran kana wawariwari
i, kararayas ta Ira kilrengaw dratu ngaiyan
dra inanuwayan. muymu na maaidrangan
na nirumaenan na wawadiyan. mukasaya ta
temukudr kanta mawan. garem na mitrepa
patrirebeng benabati dratu ngaiyan dra
inanuwayan i, amau na tratrungulr kanta
kakuwayanan lIra ta Iregiyan lra aw dra ta
ngangiyan. likudran Ira i katalralrima ta

. .« . *
kanadri ta mawan tu kiniyakarunan garem. ¢

